ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՓՈԽՎԱՐՉԱՊԵՏ

-----2025 թվականի N –Ն

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌԱՋԻՆ ՓՈԽՎԱՐՉԱՊԵՏԻ 2019 ԹՎԱԿԱՆԻ ՀՈՒՆՎԱՐԻ 11-Ի N 3-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» օրենքի 33-րդ հոդվածի 1-ին և 34-րդ հոդվածի 1-ին մասերը՝ որոշում է
1. Հայաստանի Հանրապետության առաջին փոխվարչապետի 2018 թվականի հունվարի 11-ի «Քաղաքացիական ծառայության պաշտոնի գնահատման, դասակարգման, անվանումների, քաղաքացիական ծառայության պաշտոնների անձնագրերի կազմման, պաշտոնների ընդհանուր համակարգում տեղակայման, իրավունքների և պարտականությունների, անվանացանկի վարման, ինչպես նաև տվյալ քաղաքացիական ծառայության պաշտոնն զբաղեցնելու համար քաղաքացիական ծառայողին մասնագիտական գիտելիքների ու կոմպետենցիաների տիրապետման տեսանկյունից ներկայացվող պահանջներ սահմանելու մեթոդաբանությունը հաստատելու մասին» N 3-Ն որոշմամբ սահմանված հավելվածի N 1 և N 2 ցանկերը շարադրել նոր խմբագրությամբ՝ համաձայն հավելվածի։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


Հայաստանի Հանրապետության
			փոխվարչապետ						Տ․ Խաչատրյան




Հավելված
ՀՀ փոխվարչապետի
2025 թվականի —————— ի 
թիվ –Ն որոշման

Ցանկ N 1

ԸՆԴՀԱՆՐԱԿԱՆ ԿՈՄՊԵՏԵՆՑԻԱՆԵՐ ՂԵԿԱՎԱՐ ՊԱՇՏՈՆՆԵՐԻ ԽՄԲԻ ՀԱՄԱՐ
 
	Ղեկավար պաշտոնների ենթախումբը
	Ընդհանրական կոմպետենցիաները

	1-ին ենթախումբ
2-րդ ենթախումբ
	1. Առաջնորդում և ռազմավարական պլանավորում
2. Արդյունավետ որոշումների կայացում
3. Նորարարությունների խթանում և փոփոխությունների ուղղորդում
4. Արդյունքների կառավարում և ապահովում
5. Կարողությունների զարգացման ապահովում
6. Բարեվարքություն
7. Համագործակցություն և գործընկերություն



	3-րդ ենթախումբ
4-րդ ենթախումբ
5-րդ ենթախումբ
	1. Առաջնորդում
2. Արդյունավետ որոշումների կայացում
3. Նորարարությունների ապահովում և փոփոխությունների ուղղորդում
4. Արդյունքների կառավարում և ապահովում
5. Կարողությունների զարգացման ապահովում
6. Բարեվարքություն
7. Համագործակցություն և գործընկերություն



 
ԸՆԴՀԱՆՐԱԿԱՆ ԿՈՄՊԵՏԵՆՑԻԱՆԵՐ ՄԱՍՆԱԳԻՏԱԿԱՆ ՊԱՇՏՈՆՆԵՐԻ ԽՄԲԻ ՀԱՄԱՐ
 
	Մասնագիտական պաշտոնների ենթախումբը
	Ընդհանրական կոմպետենցիաները

	1-ին ենթախումբ
2-րդ ենթախումբ
	1. Առաջնորդման ներուժ
2.Վերլուծություն և որոշումների կայացում
3. Նորարարությունների և փոփոխությունների ապահովում
4. Արդյունքների ապահովում
5. Կարողությունների ձեռքբերում և ինքնազարգացում
6. Բարեվարքություն

	3-րդ ենթախումբ
4-րդ ենթախումբ
5-րդ ենթախումբ
	1. Թիմային աշխատանք
2. Վերլուծություն և որոշումների կայացում 
3. Նորարարությունների և փոփոխությունների ապահովում
4. Արդյունքների ապահովում
5. Կարողությունների ձեռքբերում և ինքնազարգացում
6. Բարեվարքություն


	6-րդ ենթախումբ
7-րդ ենթախումբ
8-րդ ենթախումբ
	1.  Թիմային աշխատանք
2. Վերլուծություն և որոշումների կայացում 
3. Նորարարությունների և փոփոխությունների ապահովում
4. Արդյունքների ապահովում
5. Կարողությունների ձեռքբերում և ինքնազարգացում
6. Բարեվարքություն


 

Ցանկ N 2
 
Ընտրանքային կոմպետենցիաներ ղեկավար և մասնագիտական պաշտոնների խմբերի համար
 
1. Փաստաթղթերի կազմում
2. Բանակցությունների վարում 
3. Ծառայությունների մատուցում
4. Ֆինանսների և ռեսուրսների կառավարում 
5. Ճգնաժամային կառավարում
6. Փոփոխությունների կառավարում
7. Կոնֆլիկտների կառավարում
8. Մշտադիտարկում և վերահսկողություն






















ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌԱՋԻՆ ՓՈԽՎԱՐՉԱՊԵՏԻ 2019 ԹՎԱԿԱՆԻ ՀՈՒՆՎԱՐԻ 11-Ի N 3-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՓՈԽՎԱՐՉԱՊԵՏԻ ՈՐՈՇՄԱՆ ՆԱԽԱԳԾԻ

1. [bookmark: bookmark0]Ընթացիկ իրավիճակը և իրավական ակտի ընդունման անհրաժեշտությունը
Կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշման հավելվածի «Հանրային ծառայության համակարգ և մարդկային ռեսուրսների կառավարում» վերտառությամբ 6․3-րդ գլխում որպես առաջնահերություն է սահմանված հանրային ծառայության համակարգի վերանայումն ու արդիականացումը, որի շրջանակում հանրային ծառայության համակարգում պետք է ապահովվի՝ միասնական հորիզոնական համակարգ, մասնավորապես պետական համակարգում աշխատողների կարգավիճակը սահմանող, պաշտոնների դասակարգման, աշխատանքի ընդունման ու ազատման, կատարողականի գնահատման, վերապատրաստումների, աշխատանքի կազմակերպման և այլ հարաբերությունները կարգավորող միասնական օրենսդրություն: Միաժամանակ սահմանված է, որ կատարողականի գնահատման համակարգը պետք է արդիականացվի, և պարգևատրման ու խրախուսման ինստիտուտը պետք է հենվեն արժանիքահենք սկզբունքների վրա, պարգևատրումները պետք է զատվեն վարձատրությունից: 
Հայաստանի Հանրապետությունում քաղաքացիական ծառայությունում կատարողականի գնահատման համակարգը ներդրվել է 2012 թվականից՝ Կառավարության 2011 թվականի հոկտեմբերի 20-ի N 1510-Ն որոշմամբ, որի կարգավորումների համաձայն կատարողականի գնահատման արդյունքները հիմք են հանդիսանում ծառայողի խրախուսման, վերապատրաստման կարիքների բացահայտման համար, միաժամանակ սահմանված է, որ կատարողականի գնահատման արդյունքները հիմք են հանդիսանում նաև աշխատողների ներուժի ճիշտ օգտագործմանը, նրանց մասնագիտական կարողությունների զարգացմանն ու շահադրդմանը, ինչպես նաև աշխատանքները ռացիոնալ տեղաբաշխելու և արդյունավետ կառավարում իրականացնելու գործընթացի բարելավմանը: 
Քաղաքացիական ծառայողի կատարողականի գնահատման արդյունքների և վերապատրաստման ծրագրի միջև կապի ապահովումը բխում է «Քաղաքացիական ծառայության մասին» օրենքի 18-րդ հոդվածի 4-րդ մասից: Այս գործընթացը նախատեսվում է ապահովել վերահսկողության (մշտադիտարկման) փուլից սկսած։ Բացի այդ, գործող օրենսդրությամբ նախատեսված՝ կառավարչական և անձնային հմտությունների փոխարեն կգնահատվեն ծառայողի պաշտոնի անձնագրով նախատեսված կոմպետենցիաները։
Հարկ է նկատել, որ Վարչապետի աշխատակազմի քաղաքացիական ծառայության գրասենյակի մասնագետների և Միավորված ազգերի կազմակերպության զարգացման ծրագրի (ՄԱԶԾ, UNDP) փորձագետների հետ համատեղ մշակվել են ընդհանրական և ընտրանքային կոմպետենցիաներ, որոնցով սահմանվում են վարքագծային ցուցիչներ քաղաքացիական ծառայության համակարգում առկա ղեկավար և մասնագիտական պաշտոնների բոլոր ենթախմբերի համար։ 

2. Առաջարկվող կարգավորման բնույթը
Վերոգրյալ հանգամանքներով պայմանավորված անհրաժեշտություն է առաջացել ՀՀ առաջին փոխվարչապետի 2019 թվականի հունվարի 11-ի թիվ 3-Ն որոշման մեջ կատարել համապատասխան փոփոխություններ՝ լրամշակել ընդհանրական և ընտրանքային կոմպետենցիաները։ Նշյալ փոփոխությունները պայմանավորված են քաղաքացիական ծառայողների կատարողականի գնահատման համակարգի ներդրմամբ, որի կարևոր բաղադրիչ են ընդհանրական և ընտրանքային կոմպետենցիաները։ Կոմպետենցիաների մշակման համար հիմք են հանդիսացել միջազգային փորձը, կառավարման և պատասխանատվության հստակեցման անհրաժեշտությունը, ինչպես նաև կատարողականի գնահատման համար հստակ վարքագծային ցուցիչներ սահմանելու կարևորությունը։ 


[bookmark: bookmark1]3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է Վարչապետի աշխատակազմի քաղաքացիական ծառայության գրասենյակի կողմից:

4. Ակնկալվող արդյունքը
Նախագծի ընդունմամբ կլրամշակվի ընդհանրական և ընտրանքային կոմպետենցիաները, որոնց մանրամասն վարքագծային ցուցիչները կամրագրվեն համապատասխանաբար կատարողականի գնահատման գործընթացը կարգավորող իրավական ակտում։ 

5.  Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
«ՀՀ առաջին փոխվարչապետի 2019 թվականի հունվարի 11-ի թիվ 3-Ն որոշման փոփոխություններ կատարելու մասին» ՀՀ փոխվարչապետի որոշման նախագծի ընդունմամբ պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում։

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
[bookmark: _GoBack]Նախագծի ընդունումը բխում է Կառավարության 2021 թվականի օգոստոսի 18-ի N 1363-Ա որոշմամբ հաստատված՝ Հայաստանի Հանրապետության կառավարության ծրագրից։

